
shrIsudarshananAmastotram

శ్రీసుదర్శననామస్తోత్రమ్ 

(సహస్రనామస్తోత్రమితి   వ్యాసనారదసంవాదే । పరం ౫౭౫ నామాన్యేవ సన్తి ।)
ప్రణమ్య  శిరసా దేవం నారాయణమశేషగమ్ ।
రమావక్షోజకస్తూరీపఙ్కముద్రితవక్షసమ్  ॥ ౧॥
సర్వశాస్త్రార్థతత్త్వజ్ఞః     పారాశర్యస్తపోధనః ।
హితాయ సర్వజగతాం నారదం మునిమబ్రవీత్  ॥౨॥
జ్ఞానవిద్యావిశేషజ్ఞం   కర్పూరధవలాకృతిమ్ ।
వీణావాదనసన్తుష్టమానసం  మరుతాం పరమ్ ॥ ౩॥
హిరణ్యగర్భసమ్భూతం హిరణ్యాక్షాదిసేవితమ్ ।
పుణ్యరాశిం పురాణజ్ఞం  పావనీకృతదిక్తటమ్ ॥ ౪॥
వ్యాస ఉవాచ-
దేవర్షే నారద శ్రీమన్సాక్షాద్బ్రహ్మాఙ్గసమ్భవ   ।
భవానశేషవిద్యానాం పారగస్తపసాం నిధిః ॥ ౫॥
వేదాన్తపారగః సర్వశాస్త్రార్థప్రతిభోజ్జ్వలః     ।
పరబ్రహ్మణి  నిష్ణాతః  సచ్చిదానన్దవిగ్రహః   ॥౬॥
జగద్ధితాయ  జనితః సాక్షాదేవ చతుర్ముఖాత్ ।
హన్యన్తే భవతా దైత్యా  దైత్యారిభుజవిక్రమైః    ॥ ౭॥
కాలోఽనుగ్రహకర్తా  త్వం త్రైలోక్యం  త్వద్వశేఽనఘ ।
మనుష్యా ఋషయో దేవాస్త్వయా జీవన్తి సత్తమ  ॥౮॥
కర్తృత్వే లోకకార్యాణాం వరత్వే పరినిష్ఠిత  ।
పృచ్ఛామి త్వామశేషజ్ఞం  నిదానం సర్వసమ్పదామ్ ॥౯॥
సర్వసంసారనిర్ముక్తం చిద్ఘనం  శాన్తమానసమ్ ।
యః సర్వలోకహితకృద్యం ప్రశంసన్తి యోగినః ॥ ౧౦॥
ఇదం చరాచరం విశ్వం ధృతం యేన మహామునే ।

స్పృహయన్తి చ యత్ప్రీత్యా యస్మై  బ్రహ్మాదిదేవతాః  ॥ ౧౧॥
నిర్మాణస్థితిసంహారా  యతో విశ్వస్య సత్తమ ।
యస్య ప్రసాదాద్బ్రహ్మాద్యా  లభన్తే వాఞ్ఛితం ఫలమ్ ॥ ౧౨॥
దారిద్ర్యనాశో  జాయేత యస్మిన్ శ్రుతిపథం  గతే ।
వివక్షితార్థనిర్వాహా  ముఖాన్ సరతీహ గీః ॥ ౧౩॥
నృపాణాం రాజ్యహీనానాం యేన రాజ్యం భవిష్యతి ।
అపుత్రః  పుత్రవాన్యేన  వన్ధ్యా  పుత్రవతీ  భవేత్ ॥ ౧౪॥
శత్రూణామచిరాన్నాశో  జ్ఞానం  జ్ఞానైషిణామపి   ।
చతుర్వర్గఫలం  యస్య క్షణాద్భవతి సువ్రత  ॥ ౧౫॥
భూతప్రేతపిశాచాద్యా  యక్షరాక్షసపన్నగాః ।
భూతజ్వరాదిరోగాశ్చ యస్య స్మరణమాత్రతః  ॥ ౧౬॥
ముచ్యన్తే మునిశార్దూల  యేనాఖిలజగద్ధృతమ్  ।
తదేతదితి నిశ్చిత్య సర్వశాస్త్రవిశారద  ॥ ౧౭॥
సర్వలోకహితార్థాయ  బ్రూహి  మే సకలం గురో ।
ఇత్యుక్తస్తేన  మునినా వ్యాసేనామితతేజసా ॥ ౧౮॥
బద్ధాఞ్జలిపుటో   భూత్వా సాదరం నారదో మునిః ।
నమస్కృత్య జగన్మూలం లక్ష్మీకాన్తం పరాత్పరమ్ ॥ ౧౯॥
ఉవాచ పరమప్రీతః  కరుణామృతధారయా ।
ఆప్యాయయన్మునీన్సర్వాన్ వ్యాసావాదీన్ బ్రహ్మతత్పరాన్  ॥౨౦॥
నారదః -
బహిరన్తస్తమచ్ఛేది  జ్యోతిర్వన్దే సుదర్శనమ్ ।
యేనావ్యాహతసఙ్కల్పం వస్తు లక్ష్మీధరం విదుః ॥౨౧॥
ఓం అస్య శ్రీసుదర్శనరసహస్రనామస్తోత్రమహామన్త్రస్య   
అహిర్బుధ్న్యో భగవానృషిః అనుష్టుప్  ఛన్దః  శ్రీసుదర్శన -
మహావిష్ణుర్దేవతా   రం బీజమ్,హుం శక్తిః, ఫటఞ్చకలికమ్,

రాం రీం రూం రైం  రౌం రః ఇతి మన్త్రః , శ్రీసుదర్శనప్రసాదసిద్ధ్యర్థే    జపే
వినియోగః । ఓం రాం అఙ్గుష్ఠాభ్యాం   నమః, ఓం రీం తర్జనీభ్యాం  నమః,
ఓం రూం మధ్యమాభ్యాం నమః, ఓం రైం  అనామికాభ్యాం నమః, ఓం రౌం

కనిష్ఠికాభ్యాం  నమః, ఓం రః కరతలకరపృష్ఠాభ్యాం  నమః ।
ఏవం హృదయాదిన్యాసః - ఓం రాం జ్ఞానాయ  హృదయాయ నమః
ఓం రీం ఐశ్వర్యాయ శిరసే స్వాహా, ఓం రూం శక్త్యై  శిఖాయై వషట్
ఓం రైం  బలాయ కవచాయహుం, ఓం రౌం వీర్యాయాస్త్రాయ  ఫట్, ఓం రః తేజసే
నేత్రాభ్యాం  వౌషట్ ఇతి వా ।
అథ దిగ్బన్ధః  - ఓం ఠణ్ఠం  పూర్వాం దిశం చక్రేణ  బధ్నామి నమశ్చక్రాయ
హుం ఫట్ స్వాహా, ఓం ఠణ్ఠం  ఆగ్నేయీం దిశం, ఓం ఠణ్ఠం  యామ్యాం దిశం,
ఓం ఠణ్ఠం  నైరృత్యాం  దిశం, ఓం ఠణ్ఠం  వారుణీం దిశం, ఓం ఠణ్ఠం  వాయవీం
దిశం, ఓం ఠణ్ఠం  కౌబేరీం దిశం, ఓం ఠణ్ఠం  ఐశానీం దిశం, ఓం ఠణ్ఠం
ఊర్ధ్వాం  దిశం, ఓం ఠణ్ఠం  అధరాం దిశం, ఓం ఠణ్ఠం  సర్వా దిశః
చక్రేణ  బధ్నామి నమశ్చక్రాయ  హుం ఫట్ స్వాహా । ఇతి దిగ్బన్ధః  ।
ధ్యానమ్-

కల్పాన్తార్కప్రకాశం  త్రిభువనమఖిలం  తేజసా పూరయన్తం
రక్తాక్షం పిఙ్గకేశం  రిపుకులభయదం భీమదంష్ట్రాట్టహాసమ్   ।
శఙ్ఖం  చక్రం  గదాబ్జం  పృథుతరముసలం చాపపాశాఙ్కుశాదీన్
బిభ్రాణం  దోర్భిరాద్యం మనసి మురరిపోర్భావయే చక్రరాజమ్  ॥
శఙ్ఖం  చక్రం  గదాబ్జం  శరమసిమిషుధిం చాపపాశాఙ్కుశాదీన్
బిభ్రాణం  వజ్రఖేటం  హలముసలలసకున్తమత్యుగ్రదంష్ట్రమ్   ।
జ్వాలాకేశం త్రినేత్రం   జ్వలదనలనిభం హారకేయూరభూషం
ధ్యాయేత్షట్కోణసంస్థం   సకలరిపుజనప్రాణసంహారచక్రమ్   ॥
కల్యాణగుణసమ్పన్నః కల్యాణవసనోజ్జ్వలః  ।
కల్యాణాచలగమ్భీరః కల్యాణజనరఞ్జకః  ॥ ౧॥
కల్యాణదోషనాశశ్చ కల్యాణరుచిరాఙ్గకః  ।
కల్యాణాఙ్గదసమ్పన్నః  కల్యాణాకారసన్నిభః ॥౨॥
కరాలవదనోఽత్రాసీ  కరాలాఙ్గోఽభయఙ్కరః  ।
కరాలతనుజోద్దామః  కరాలతనుభేదకః ॥ ౩॥
కరఞ్జవనమధ్యస్థః   కరఞ్జదధిభోజనః  ।
కరఞ్జాసురసంహర్తా  కరఞ్జమధురాఙ్గకః   ॥ ౪॥
ఖఞ్జనానన్దజనకః   ఖఞ్జనాహారజూషితః  ।
ఖఞ్జనాయుధభృద్దివ్యఖఞ్జనాఖణ్డగర్వహృత్     ॥ ౫॥

ఖరాన్తకః ఖరరుచిః ఖరదుఃఖైరసేవితః  ।
ఖరాన్తకః ఖరోదారః ఖరాసురవిభఞ్జనః  ॥౬॥
గోపాలో గోపతిర్గోప్తా  గోపస్త్రీనాథరఞ్జకః   ।
గోజారుణతనుర్గోజో  గోజారతికృతోత్సవః ॥ ౭॥
గమ్భీరనాభిర్గమ్భీరో  గమ్భీరార్థసమన్వితః  ।
గమ్భీరవైద్యమరుతో  గమ్భీరగుణభూషితః ॥౮॥
ఘనరావో ఘనరుచిర్ఘనగమ్భీరనిఃస్వనః  ।
ఘనాధనౌఘనాశీ చ ఘనసన్తానదాయకః ॥౯॥
ఘనరోచిర్ధనచరో  ఘనచన్దనచర్చితః  ।
ఘనహేతిర్ఘనభుజో  ఘనోఽఖిలసురార్చితః ॥ ౧౦॥
ఙకారావధివిభవో ఙకారో మునిసమ్మతః ।
ఙకారవీతసహితో ఙకారాకారభూషితః ॥ ౧౧॥
చక్రరాజశ్చక్రపతిశ్చక్రాధీశః    సుచక్రభూః  ।
చక్రసేవ్యశ్చక్రధరశ్చక్రభూషణభూషితః    ॥ ౧౨॥
చక్రరాజరుచిశ్చక్రశ్చక్రపాలనతత్పరః    ।
చక్రధృచ్చక్రవరదశ్చక్రభూషణభూషితః    ॥ ౧౩॥
సుచక్రధీః  సుచక్రాఖ్యః  సుచక్రగుణభూషితః  ।
విచక్రశ్చక్రనిరతశ్చక్రసమ్పన్నవైభవః     ॥ ౧౪॥
చక్రదోశ్చక్రదశ్చక్రశ్చక్రరాజపరాక్రమః      ।
చక్రనాదశ్చక్రచరశ్చక్రగశ్చక్రపాశకృత్     ॥ ౧౫॥
చక్రవ్యాపీ  చక్రగురుశ్చక్రహారీ   విచక్రభృత్  ।
చక్రాఙ్గశ్చక్రమహితశ్చక్రవాకగుణాకరః     ॥ ౧౬॥
ఆచక్రశ్చక్రధర్మజ్ఞశ్చక్రకశ్చక్రమర్దనః       ।
ఆచక్రనియమశ్చక్రః   సర్వపాపవిధూననః ॥ ౧౭॥
చక్రజ్వాలశ్చక్రధరశ్చక్రపాలితవిగ్రహః     ।
చక్రవర్తీ   చక్రదాయీ  చక్రకారీ  మదాపహః ॥ ౧౮॥
చక్రకోటిమహానాదశ్చక్రకోటిసమప్రభః    ।

చక్రరాజావనచరశ్చక్రరాజాన్తరోజ్జ్వలః    ॥ ౧౯॥
చశ్చలారాతిదమనశ్చఞ్చలస్వాన్తరోమకృత్ ।
చశ్చలో మానసోల్లాసీ  చఞ్చలాచలభాసురః ॥౨౦॥
చఞ్చలారాతినిరతశ్చఞ్చలాధికచఞ్చలః ।
ఛాయయాఖిలతాపధ్నశ్ఛాయామదవిభఞ్జనః  ॥౨౧॥
ఛాయాప్రియోఽధికరుచిచ్ఛాయావృక్షసమాశ్రయః   ।
ఛాయాన్వితశ్ఛాయయార్చ్యశ్ఛాయాధికసుఖప్రదః  ॥౨౨॥
ఛాయామ్బరపరీధానశ్ఛాయాత్మజనముఞ్చితః ।
జలజాక్షీప్రియకరో  జలజానన్దదాయకః  ॥౨౩॥
జలజాసిద్ధిరుచిరో  జలజాలసమో భరః ।
జలజాలాపసంస్తుత్యో జలజాతాయమోదకృత్ ॥౨౪॥
జలజాహారచతురో జలజారాధనోత్సుకః ।
జనకస్తుతిసన్తుష్టో జనకారాధితాధికః ॥౨౫॥
జనకామోదనపరో జనకానన్దదాయకః  ।
జనకాధ్యానసన్తుష్టహృదయో  జనకార్చితః ॥౨౬॥
జనకానన్దజననో  జనకృద్ధృదయామ్బుజః  ।
ఝఞ్ఝామారుతవేగాఢ్యో  ఝఞ్ఝామారుతసఙ్గరః   ॥౨౭॥
ఝఞ్ఝామారుతసరావో  ఝఞ్ఝామారుతవిక్రమః   ।
ఞకారామ్బుజమధ్యస్థో ఞకారకృతసన్నిధిః ॥౨౮॥
టఙ్కధారీ టఙ్కవపుష్టఙ్కసంహారకారకః  ।
టఙ్కచ్ఛిన్నసువర్ణాభష్టఙ్కారధనురుజ్జ్వలః    ॥౨౯॥
టఙ్కారాగ్నిసమాకారష్టఙ్కారరవమేదురః  ।
టఙ్కారకీర్తిభరితష్టఙ్కారానన్దవర్ధనః    ॥ ౩౦॥
డమ్భసంహతిసంహర్తా డమ్భసన్తతివర్ధనః  ।
డమ్భధృగ్డమ్భహృదయో  డమ్భదణ్డనతత్పరః  ॥ ౩౧॥
డిమ్భధృగ్డిమ్భకృడ్డిమ్భో   డిమ్భసూదనతత్పరః ।
డిమ్భపాపహరో డిమ్భసమ్భావితపదామ్బుజః ॥ ౩౨॥

డిమ్భరోద్యత్కటమ్బాజో డమరుధ్యానతత్పరః ।
డమరూద్భవసంహర్తా డమరూద్భవనన్దనః  ॥ ౩౩॥
డాడిమీవనమధ్యస్థో డాడిమీకుసుమప్రియః  ।
డాడిమీఫలసన్తుష్టో డాడిమీఫలవర్జితః  ॥ ౩౪॥
ఢక్కామనోహరవపుర్ఢక్కారవవిరాజితః  ।
ఢక్కావాద్యేషు నిరతో ఢకాధారణతత్పరః ॥ ౩౫॥
ఢకారబీజ్జసమ్పన్నో  ఢకారాక్షరమేదురః ।
ఢకారమధ్యసదనో ఢకారవిహితాన్త్రకః  ॥ ౩౬॥
ణకారబీజవసతిర్ణకారవసనోజ్జ్వలః   ।
ణకారాతిగభీరాఙ్గో ణకారారాధనప్రియః  ॥ ౩౭॥
తరలాక్షీమహాహర్తా తారకాసురహృత్తరిః ।
తరలోజ్జ్వలహారాఢ్యస్తరలస్వాన్తరఞ్జకః   ॥ ౩౮॥
తారకాసురసంసేవ్యస్తారకాసురమానితః ।
తురఙ్గవదనస్తోత్రసన్తుష్టహృదయాభ్యుజః    ॥ ౩౯॥
తురఙ్గవదనః  శ్రీమాంస్తురఙ్గవదనస్తుతః   ।
తమఃపటలసఞ్ఛన్నస్తమఃసన్తతిమర్దనః  ॥ ౪౦॥
తమోనుదో జలశయస్తమఃసంవర్ధనో  హరః ।
థవర్ణమధ్యసంవాసీ  థవర్ణవరభూషితః  ॥ ౪౧॥
థవర్ణబీజసమ్పన్నస్థవర్ణరుచిరాలయః    ।
దరభృద్దరసారాక్షో  దరహృద్దరవఞ్చకః  ॥ ౪౨॥
దరఫుల్లామ్బుజరుచిర్దరచక్రవిరాజితః    ।
దధిసఙ్గ్రహణవ్యగ్రో  దధిపాణ్డరకీర్తిభృత్   ॥ ౪౩॥
దధ్యన్నపూజనరతో దధివామనమోదకృత్ ।
ధన్వీ ధనప్రియో  ధన్యో ధనాధిపసమఞ్చితః ॥ ౪౪॥
ధరో ధరావనరతో ధనధాన్యసమృద్ధిదః  ।
ధనన్వయో ధనాధ్యక్షో ధనదో ధనవర్జితః  ॥ ౪౫॥
ధనగ్రహణసమ్పన్నో  ధనసమ్మతమానసః ।

ధనరాజవనాసక్తో ధనరాజయశోభరః ॥ ౪౬॥
ధనరాజమదాహర్తా ధనరాజసమీడితః ।
ధర్మకృద్ధర్మభృద్ధర్మీ   ధర్మనన్దనసన్నుతః  ॥ ౪౭॥
ధర్మరాజో ధనాసక్తో ధర్మజ్ఞాకల్పితస్తుతిః  ।
నరరాజావనాయత్తో నరరాజాయ నిర్భరః ॥ ౪౮॥
నరరాజస్తుతగుణో నరరాజసముజ్జ్వలః  ।
నవతామరసోదారో నవతామరసేక్షణః ॥ ౪౯॥
నవతామరసాహారో నవతామరసారుణః ।
నవసౌవర్ణవసనో  నవనాథదయాపరః ॥ ౫౦॥
నవనాథస్తుతనదో నవనాథసమాకృతిః ।
నాలికానేత్రమహితో  నాలికావలిరాజితః ॥ ౫౧॥
నాలికాగతిమధ్యస్థో నాలికాసనసేవితః
పుణ్డరీకాక్షరుచిరః  పుణ్డరీకమదాపహః  ॥ ౫౨॥
పుణ్డరకిమునిస్తుత్యః  పుణ్డరీకసుహృద్యుతిః  ।
పుణ్డరీకప్రభారమ్యః   పుణ్డరీకనిభాననః  ॥ ౫౩॥
పుణ్డరీకాక్షసన్మానః  పుణ్డరీకదయాపరః  ।
పరః పరాగతివపుః పరానన్దః  పరాత్పరః ॥ ౫౪॥
పరమానన్దజనకః  పరమాన్నాధికప్రియః  ।
పుష్కరాక్షకరోదారః పుష్కరాక్షః శివఙ్కరః ॥ ౫౫॥
పుష్కరవ్రాతసహితః  పుష్కరారవసంయుతః ।
ఫట్కారతః స్తూయమానః ఫట్కారాక్షరమధ్యగః ॥ ౫౬॥
ఫట్కారధ్వస్తదనుజః ఫట్కారాసనసఙ్గతః  ।
ఫలాహారః స్తుతఫలః ఫలపూజాకృతోత్సవః ॥ ౫౭॥
ఫలదానరతోఽత్యన్తఫలసమ్పూర్ణమానసః  ।
బలస్తుతిర్బలాధారో బలభద్రప్రియఙ్కరః   ॥ ౫౮॥
బలవాన్బలహారీ చ బలయుగ్వైరిభఞ్జనః   ।
బలదాతా బలధరో బలరాజితవిగ్రహః  ॥ ౫౯॥

బలాద్వలో బలకరో బలాసురనిషూదనః ।
బలరక్షణనిష్ణాతో  బలసమ్మోదదాయకః ॥౬౦॥
బలసమ్పూర్పాహృదయో బలసంహారదీక్షితః ।
భవస్తుతో భవపతిర్భవసన్తానదాయకః ॥౬౧॥
భవధ్వంసీ భవహరో భవస్తమ్భనతత్పరః ।
భవరక్షణనిష్ణాతో  భవసన్తోషకారకః ॥౬౨॥
భవసాగరసఞ్ఛేత్తా భవసిన్ధుసుఖప్రదః   ।
భద్రదో  భద్రహదయో  భద్రకార్యసమాశ్రితః   ॥౬౩॥
భద్రశ్రీచర్చితతనుర్భద్రశ్రీదానదీక్షితః     ।
భద్రపాదప్రియో   భద్రో హ్యభద్రవనభఞ్జనః   ॥౬౪॥
భద్రశ్రీగానసరసో   భద్రమణ్డలమణ్డితః    ।
భరద్వాజస్తుతపదో భరద్వాజసమాశ్రితః  ॥౬౫॥
భరద్వాజాశ్రమరతో  భరద్వాజదయాకరః ।
మసారనీలరుచిరో మసారచరణోజ్జ్వలః  ॥౬౬॥
మసారసారసత్కార్యో మసారాంశుకభూషితః ।
మాకన్దవనసఞ్చారీ  మాకన్దజనరఞ్జకః   ॥౬౭॥
మాకన్దానన్దమన్దారో    మాకన్దానన్దబన్ధురః    ।
మణ్డలో  మణ్డలాధీశో  మణ్డలాత్మా  సుమణ్డలః  ॥౬౮॥
మణ్డలేశో  మణ్డలాన్తర్మణ్డలార్చితమణ్డలః    ।
మణ్డలావననిష్ణాతో   మణ్డలావరణీ  ఘనః ॥౬౯॥
మణ్డలస్థో  మణ్డలాగ్ర్యో   మణ్డలాభరణాఙ్కితః  ।
మధుదానవసంహర్తా మధుమఞ్జులవాగ్భరః  ॥ ౭౦॥
మధుదానాధికరతో మధుమఙ్గలవైభవః   ।
మధుజేతా మధుకరో మధురో మధురాధిపః ॥ ౭౧॥
మధువారణసంహర్తా మధుసన్తానకారకః ।
మధుమాసాతిరుచిరో మధుమాసవిరాజితః ॥ ౭౨॥
మధుపుష్టో మధుతనుర్మధుగో మధుసంవరః ।
మధురో మధురాకారో మధురామ్బరభూషితః ॥ ౭౩॥

మధురానగరీనాథో మధురాసురభఞ్జనః  ।
మధురాహారనిరతో మధురాహ్లాదదక్షిణః  ॥ ౭౪॥
మధురామ్భోజనయనో మధురాధిపసఙ్గతః  ।
మధురానన్దచతురో  మధురారాతిసఙ్గతః  ॥ ౭౫॥
మధురాభరణోల్లాసీ  మధురాఙ్గదభూషితః  ।
మృగరాజవనీసక్తో మృగమణ్డలమణ్డితః   ॥ ౭౬॥
మూగాదరో మృగపతిర్మృగారాతివిదారణః ।
యజ్ఞప్రియో   యశవపుర్యశసమ్ప్రీతమానసః ॥ ౭౭॥
యజ్ఞసన్తాననిరతో  యజ్ఞసమ్భారసమ్భ్రమః  ।
యజ్ఞయజ్ఞో  యజ్ఞపదో  యజ్ఞసమ్పాదనోత్సుకః  ॥ ౭౮॥
యజ్ఞశాలాకృతావాసో  యజ్ఞసమ్భావితాన్నకః  ।
రసేన్ద్రో  రససమ్పన్నో రసరాజో రసోత్సుకః ॥ ౭౯॥
రసాన్వితో రసధరో రసచేలో రసాకరః ।
రసజేతా రసశ్రేష్ఠో  రసరాజాభిరఞ్జితః  ॥౮౦॥
రసతత్త్వసమాసక్తో రసదారపరాక్రమః  ।
రసరాజో రసధరో రసేశో రసవల్లభః  ॥౮౧॥
రసనేతా రసావాసో రసోత్కరవిరాజితః ।
లవఙ్గపుష్పసన్తుష్టో  లవఙ్గకుసుమోచితః  ॥౮౨॥
లవఙ్గవనమధ్యస్థో  లవఙ్గకుసుమోత్సుకః  ।
లతావలిసమాయుక్తో లతారససమర్చితః ॥౮౩॥
లతాభిరామతనుభృల్లతాతిలకభూషితః  ।
వీరస్తుతపదామ్భోజో విరాజగమనోత్సుకః ॥౮౪॥
విరాజపత్రమధ్యస్థో  విరాజరససేవితః ।
వరదో వరసమ్పన్నో వరో వరసమున్నతః ॥౮౫॥
వరస్తుతిర్వర్ధమానో  వరధృద్వరసమ్భవః ।
వరదానరతో వర్యో వరదానసముత్సుకః ॥౮౬॥

వరదానార్ద్రహృదయో  వరవారణసంయుతః ।
శారదాస్తుతపాదాబ్జః  శారదామ్భోజకీర్తిభృత్ ॥౮౭॥
శారదామ్భోజ్జనయనః  శారదాధ్యక్షసేవితః ।
శారదాపీఠవసతిః శారదాధిపసన్నుతః ॥౮౮॥
శారదావాసదమనః శారదావాసభాసురః ।
శతక్రతుస్తూయమానః  శతక్రతుపరాక్రమః   ॥౮౯॥
శతక్రతుసమైశ్వర్యః   శతక్రతుమదాపహః  ।
శరచాపధరః శ్రీమాన్  శరసమ్భవవైభవః  ॥౯౦॥
శరపాణ్డరకీర్తిశ్రీః    శరత్సారసలోచనః ।
శరసఙ్గమసమ్పన్నః  శరమణ్డలమణ్డితః   ॥౯౧॥
శరాతిగః శరధరః శరలాలనలాలసః ।
శరోద్భవసమాకారః శరయుద్ధవిశారదః  ॥౯౨॥
శరవృన్దావనరతిః  శరసమ్మతవిక్రమః  ।
షట్పదః షట్పదాకారః షట్పదావలిసేవితః ॥౯౩॥
షట్పదాకారమధురః షట్పదీ షట్పదోద్ధతః  ।
షడఙ్గవేదవినుతః  షడఙ్గపదమేదురః  ॥౯౪॥
షట్పద్మకవితావాసః షడ్బిన్దురచితద్యుతిః  ।
షడ్బిన్దుమధ్యవసతిః  షడ్బిన్దువిశదీకృతః  ॥౯౫॥
షడామ్నాయస్తూయమానః షడామ్నాయాన్తరస్థితః  ।
షట్ఛక్తిమఙ్గలవృతః  షట్చక్రకృతశేఖరః  ॥౯౬॥
సారసారసరక్తాఙ్గః  సారసారసలోచనః ।
సారదీప్తిః సారతనుః సారసాక్షకరప్రియః  ॥౯౭॥
సారదీపీ సారకృపః సారసావనకృజ్జ్వలః  ।
సారఙ్గసారదమనః  సారకల్పితకుణ్డలః  ॥౯౮॥
సారసారణ్యవసతిః సారసారవమేదురః ।
సార(సామ)గానప్రియః  సారః సారసారసుపణ్డితః  ॥౯౯॥
సద్రక్షకః  సదామోదీ సదానన్దనదేశికః  ।
సద్వైద్యవన్ద్యచరణః   సద్వైద్యోజ్జ్వలమానసః   ॥ ౧౦౦॥

10 sanskritdocuments.org



శ్రీసుదర్శననామస్తోత్రమ్ 

హరిజేతా హరిరథో హరిసేవాపరాయణః ।
హరివర్ణో హరిచరో హరిగో హరివత్సలః ॥ ౧౦౧॥
హరిద్రో హరిసంస్తోతా హరిధ్యానపరాయణః ।
హరికల్పాన్తసంహర్తాహరిసారసముజ్జ్వలః  ॥ ౧౦౨॥
హరిచన్దనలిప్తాఙ్గో  హరిమానససమ్మతః ।
హరికారుణ్యనిరతో హంసమోచనలాలసః ॥ ౧౦౩
హరిపుత్రాభయకరో  హరిపుత్రసమఞ్చితః  ।
హరిధారణసాన్నిధ్యో హరిసమ్మోదదాయకః ॥ ౧౦౪
హేతిరాజో హేతిధరో హేతినాయకసంస్తుతః ।
హేతిర్హరిర్హేతివపుర్హేతిహా    హేతివర్ధనః  ॥ ౧౦౫
హేతిహన్తా హేతియుద్ధకరో  హేతివిభూషణః ।
హేతిదాతా హేతిపరో హేతిమార్గప్రవర్తకః    ॥ ౧౦౬॥
హేతిసన్తతిసమ్పూర్ణో హేతిమణ్డలమణ్డితః   ।
హేతిదానపరః సర్వహేత్యుగ్రపరిభూషితః  ॥ ౧౦౭
హంసరూపీహంసగతిర్హంససన్నుతవైభవః   ।
హంసమార్గరతో  హంసరక్షకో హంసనాయకః ॥ ౧౦౮॥
హసదృగ్గోచరతనుర్హంససఙ్గీతతోషితః    ।
హంసజేతా హంసపతిర్హంసగో  హంసవాహనః ॥ ౧౦౯॥
హంసజో హంసగమనో హంసరాజసుపూజితః ।
హంసవేగో హంసధరో హంససున్దరవిగ్రహః   ॥ ౧౧౦॥
హంసవత్సున్దరతనుర్హంససఙ్గతమానసః    ।
హంసస్వరూపసారజ్ఞో హంససన్నతమానసః ॥ ౧౧౧॥
హంససంస్తుతసామర్థ్యో  హరిరక్షణతత్పరః ।
హససంస్తుమాహాత్ఖ్యో  హరపుత్రపరాక్రమః   ॥ ౧౧౨॥
క్షీరార్ణవసముద్భూతః  క్షీరసమ్భవభావితః ।
క్షీరాబ్ధినాథసంయుక్తః  క్షీరకీర్తివిభాసురః ॥ ౧౧౩॥
క్షణదారవసంహర్తా క్షణదారవసమ్మతః ।
క్షణదాధీశసంయుక్తః క్షణదానకృతోత్సవః ॥ ౧౧౪॥

క్షీరాభిషేకసన్తుష్టః  క్షీరపానాభిలాషుకః ।
క్షీరాజ్యభోజనాసక్తః క్షీరసమ్భవవర్ణకః  ॥ ౧౧౫॥
ఇత్యేతత్కథితం దివ్యం సర్వపాపప్రణాశనమ్  ।
సర్వశత్రుక్షయకరం  సర్వసమ్పత్ప్రదాయకమ్ ॥ ౧౧౬॥
సర్వసౌభాగ్యజనకం సర్వమఙ్గలకారకమ్  ।
సర్వదారిద్ర్యశమనం  సర్వోపద్రవనాశనమ్  ॥ ౧౧౭॥
సర్వశాన్తికరం గుహ్యం సర్వరోగనివారణమ్ ।
అతిబన్ధగ్రహహరం   సర్వదుఃఖనివారకమ్ ॥ ౧౧౮॥
నామ్నాం సహస్రం  దివ్యానాం చక్రరాజస్య  సత్పతేః ।
నామాని హేతిరాజస్య యే పఠన్తీహ మానవాః ।
తేషాం భవన్తి సకలాః సమ్పదో నాత్రసంశయః  ॥ ౧౧౯॥
ఇతి అహిర్బుధ్న్యసంహితాన్తర్గతం  సుదర్శననామస్తోత్రం  సమ్పూర్ణమ్  ।

